
ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը

«ՊԵՏԱԿԱՆ ԿԵՆՍԱԹՈՇԱԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

 
Հոդված 1. «Պետական կենսաթոշակների մասին» Հայաստանի Հանրապետության 2010 թվականի դեկտեմբերի 22-ի ՀՕ-243-Ն օրենքի`
1 16-րդ հոդվածի վերնագրում, 1-ին և 2-րդ մասերում Հիմնական բառը փոխարինել Աշխատանքային կենսաթոշակի չափը հաշվարկելու համար հիմնական բառերով.
2 19-րդ հոդվածի 2-րդ մասը շարադրել հետևյալ խմբագրությամբ.
«2. Զինվորական կենսաթոշակի չափը հաշվարկելու համար հիմնական կենսաթոշակի չափը և զինվորական ծառայության ստաժի մեկ տարվա արժեքը սահմանում է Հայաստանի Հանրապետության կառավարությունը: Զինվորական կենսաթոշակի չափը հաշվարկելու համար հիմնական կենսաթոշակի չափը և զինվորական ծառայության ստաժի մեկ տարվա արժեքը չեն կարող պակաս լինել զինվորական կենսաթոշակի չափը հաշվարկելու համար հիմնական կենսաթոշակի և զինվորական ծառայության ստաժի մեկ տարվա արժեքի` նախկինում սահմանված չափերից:».
3  38-րդ հոդվածի 1-ին մասի 1-ին կետում հիմնական բառը փոխարինել աշխատանքային կենսաթոշակի չափը հաշվարկելու համար հիմնական բառերով, 3-րդ մասի 1-ին և 2-րդ կետերում հիմնական բառը փոխարինել զինվորական կենսաթոշակի չափը հաշվարկելու համար հիմնական բառերով.
4  41-րդ հոդվածի 3-րդ մասի վերջին պարբերությունում սահմանված հիմնական բառերը փոխարինել աշխատանքային կենսաթոշակի չափը հաշվարկելու համար սահմանված հիմնական բառերով, իսկ գործակիցը, հիմնական բառերը փոխարինել գործակիցը, զինվորական կենսաթոշակի չափը հաշվարկելու համար սահմանված հիմնական բառերով.
5  55-րդ հոդվածի 4-րդ մասի 1-ին և 2-րդ կետերում հիմնական բառը փոխարինել աշխատանքային կենսաթոշակի չափը հաշվարկելու համար հիմնական բառերով:
Հոդված 2. Սույն օրենքն ուժի մեջ է մտնում 2015 թվականի հունվարի 1-ին:


ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը

«ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՐԱԾ ԱՆՁԱՆՑ ՍՈՑԻԱԼԱԿԱՆ ԵՐԱՇԽԻՔՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԵՎ ՓԱՓԱԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 

Հոդված 1. «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության 2014 թվականի փետրվարի 4-ի ՀՕ-1-Ն օրենքի`
1   2-րդ հոդվածը լրացնել հետևյալ բովանդակությամբ 3-րդ մասով.
3. Պետական պաշտոն զբաղեցրած անձը կենսաթոշակի իրավունք ունի, եթե չի աշխատում (չի զբաղեցնում  պետական և համայնքային պաշտոն, կամ չի կատարում վճարովի այլ աշխատանք, բացի գիտական, մանկավարժական և ստեղծագործական աշխատանքից, որպես անհատ ձեռնարկատեր չի զբաղվում ձեռնարկատիրական գործունեությամբ, չի զբաղեցնում  նոտարի պաշտոն):.
2  5-րդ հոդվածի 1-ին մասում Հայաստանի Հանրապետության օրենսդրությամբ սահմանված հիմնական կենսաթոշակի չափը բառերը փոխարինել սույն օրենքով սահմանված կենսաթոշակի չափը հաշվարկելու համար հիմք ընդունվող հիմնական կենսաթոշակի չափը այսուհետ՝ հիմնական կենսաթոշակ բառերով, իսկ 4-րդ մասում մասնագիտական ստաժի բառերը փոխարինել հիմնական կենսաթոշակի չափը, մասնագիտական ստաժի բառերով.
3  6-րդ հոդվածի 4-րդ մասը շարադրել հետևյալ խմբագրությամբ.
4. Սույն օրենքով սահմանված կենսաթոշակ ստանալու իրավունքը դադարում է պետական պաշտոն զբաղեցրած անձի աշխատանքի ընդունվելու (պետական և համայնքային պաշտոն զբաղեցնելու կամ վճարովի այլ աշխատանք կատարելու, բացի գիտական, մանկավարժական և ստեղծագործական աշխատանքից, որպես անհատ ձեռնարկատեր` ձեռնարկատիրական գործունեությամբ զբաղվելու, նոտարի պաշտոն զբաղեցնելու) դեպքում, աշխատանքի ընդունվելու ամսվան  հաջորդող ամսվա 1-ից::
4  9-րդ հոդվածի 4-րդ մասում 2-րդ հոդվածով բառերը փոխարինել 5-րդ հոդվածով բառերով, իսկ 5-րդ մասում 6-րդ հոդվածի 4-րդ մասի բառերը փոխարինել 2-րդ հոդվածի 3-րդ մասի և 6-րդ հոդվածի 4-րդ մասի բառերով:
Հոդված 2. Սույն օրենքն ուժի մեջ է մտնում 2015 թվականի հունվարի 1-ին:





Հիմնավորում

«Պետական կենսաթոշակների մասին» Հայաստանի Հանրապետության օրենքում փոփոխություններ կատարելու մասին, «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքում փոփոխություններ կատարելու մասին ՀՀ օրենքների նախագծերի ընդունման


«Պետական կենսաթոշակների մասին» Հայաստանի Հանրապետության օրենքով սահմանվում են աշխատանքային և զինվորական կենսաթոշակների չափերը հաշվարկելու կարգերը:
Մասնավորապես.
ա) օրենքի 15-րդ հոդվածի համաձայն՝ մինչև 10 տարվա (ներառյալ) աշխատանքային ստաժի առկայության դեպքում աշխատանքային կենսաթոշակը հաշվարկվում է Կ=Հ+ (Ս X Ա) X Գ բանաձևով, իսկ 10 տարուց ավելի աշխատանքային ստաժի առկայության դեպքում՝ Կ=Հ+ (10 X Ա+(Ս-10) X Ա1) X Գ բանաձևով,
բ) օրենքի 19-րդ հոդվածի համաձայն՝ երկարամյա ծառայության զինվորական կենսաթոշակը հաշվարկվում է Կ=Հ X ԶԱԳ + ԶՍ X ԶԱ բանաձևով:
Երկու բանաձևերում էլ Հ-ն հիմնական կենսաթոշակի չափն է:
Օրենքի 16-րդ հոդվածի համաձայն՝ հիմնական կենսաթոշակի չափը սահմանում է ՀՀ կառավարությունը:
«Պետական պաշտոններ զբաղեցրած անձանց սոցիալական երաշխիքների մասին» ՀՀ օրենքի 5-րդ հոդվածի համաձայն` այդ օրենքով սահմանված կենսաթոշակի չափը հաշվարկվում է Կ=ՀxԳ+ՄՍxՄՍԱ բանաձևով, որտեղ Հ-ն ևս հիմնական կենսաթոշակի չափն է:
Այսինքն, Պետական կենսաթոշակների մասին» ՀՀ օրենքով սահմանված աշխատանքային և զինվորական, ինչպես նաև «Պետական պաշտոններ զբաղեցրած անձանց սոցիալական երաշխիքների մասին» ՀՀ օրենքով սահմանված կենսաթոշակների չափերը հաշվարկելիս կիրառվում է նույն հիմնական կենսաթոշակը: Ընդ որում, նշված օրենքների համաձայն` այդ կենսաթոշակների վերահաշվարկման հիմքերից մեկը հիմնական կենսաթոշակի չափի փոփոխությունն է և հիմնական կենսաթոշակի չափի որևէ փոփոխություն միանգամից անդրադառնում է նշված 3 տեսակների կենսաթոշակների չափերի վրա:
Հիմնական կենսաթոշակի, որպես կենսաթոշակային քաղաքականության գործիքի, կիրառման ճկունությունն ապահովելու նպատակով քննարկվող փաթեթով առաջարկվում է կենսաթոշակի յուրաքանչյուր տեսակի դեպքում կիրառել հիմնական կենսաթոշակի առանձին չափ:
Այս մոտեցումը հիմնավորվում է նաև այն հանգամանքով, որ ըստ գործող օրենսդրության, այլևս դադարել է հիմնական կենսաթոշակի` սոցիալական ապահովության` պետության կողմից երաշխավորված նվազագույն չափի ֆունկցիան (մինչև 01.01.2014թ հիմնական կենսաթոշակը նվազագույն` սոցիալական կենսաթոշակի չափն էր):
Բացի այդ, 2015 թվականի ՀՀ պետական բյուջեի նախագծով նախատեսվում է աշխատանքային կենսաթոշակների չափերը բարձրացնել 2015 թվականի հունվարի 1-ից, իսկ մյուս կենսաթոշակների չափերը՝ 2015 թվականի հուլիսի 1-ից:
Ըստ այդմ, աշխատանքային կենսաթոշակի չափի բարձրացումը 2015 թվականի հունվարի 1-ից ապահովելու նպատակով «Պետական կենսաթոշակների մասին» Հայաստանի Հանրապետության օրենքի 16-րդ հոդվածում նշված` ՀՀ կառավարության սահմանած հիմնական կենսաթոշակի չափը (աշխատանքային կենսաթոշակների համար) նախատեսվում է բարձրացնել 2015 թվականի հունվարի 1-ից, իսկ մյուս կենսաթոշակների չափերի բարձրացումը 2015 թվականի հուլիսի 1-ից ապահովելու նպատակով նախատեսվում է համապատասխան հիմնական կենսաթոշակների չափերը բարձրացնել 2015 թվականի հուլիսի 1-ից:



ՏԵՂԵԿԱՆՔ

«Պետական կենսաթոշակների մասին» Հայաստանի Հանրապետության օրենքում փոփոխություններ կատարելու մասին, «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքում փոփոխություններ կատարելու մասին ՀՀ օրենքների նախագծերն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին 

«Պետական կենսաթոշակների մասին» Հայաստանի Հանրապետության օրենքում փոփոխություններ կատարելու մասին, «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքում փոփոխություններ կատարելու մասին ՀՀ օրենքների նախագծերն ընդունելու դեպքում   Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:
 




ՏԵՂԵԿԱՆՔ

«Պետական կենսաթոշակների մասին» Հայաստանի Հանրապետության օրենքում փոփոխություններ կատարելու մասին, «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքում փոփոխություններ կատարելու մասին ՀՀ օրենքների նախագծերի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին


«Պետական կենսաթոշակների մասին» Հայաստանի Հանրապետության օրենքում փոփոխություններ կատարելու մասին, «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքում փոփոխություններ կատարելու մասին ՀՀ օրենքների նախագծերի ընդունման առնչությամբ անհրաժեշտ է համապատասխան փոփոխություններ կատարել ՀՀ կառավարության 2011 թվականի մայիսի 5-ի N 665‑Ն և Հայաստանի Հանրապետության կառավարության 2014 թվականի օգոստոսի 28-ի «Պետական  պաշտոններ  զբաղեցրած անձանց սոցիալական երաշխիքների մասին» Հայաստանի Հանրապետության օրենքի կիրարկումն ապահովելու մասին» N 895-Ն որոշումներում:

